
ᑲᕼᐅᓐᓇ ᒍᓗᓯᐅᖅᑎᑦ ᓄᓇᖁᑎᖓ (ᓄᓇᖁᑎᒋᔭᐅᔪᖅ, ᐱᓕᕆᐊᖑᔪᖅ) ᑲᓇᑕᐅᑉ ᒐᕙᒪᖏᑕ ᐊᒻᒪ 
ᐃᓄᐃᑦ ᓄᓇᖁᑎᖓᓐᓂ ᑭᕙᓪᓕᕐᒥ, ᑕᑯᔭᐅᔪᖕᓇᖅᑐᖅ ᓄᓇᖑᐊᕐᒥ 1:250,000 ᐊᖏᓂᖓ 
ᓄᓇᖑᐊᑉ NTS ᐊᓕᓚᔪᖏᑕ ᓇᓗᓇᐃᑯᑕᖏ 55J, K, N ᐊᒻᒪ O. ᓄᓇᖁᑎᒋᔭᐅᔪᖅ 
ᐃᓗᓕᖃᖅᑐᖅ 74 ᓇᓂᔭᐅᓯᒪᔪᓂᒃ ᒍᓗᒃᓴᓂᒃ ᓇᖕᒥᓂᕆᔭᐅᑉᓗᓂ 100ᐳᓴᓐ bᓱᔅᑕᐃᔅ ᒍᓗᓯᐅᖅᑎᑦ 
ᑯᐊᐳᕆᓴᓐᑯᓐᓄᑦ ᐊᒻᒪ 19 ᒍᓗᒃᓴᑦ ᓇᓂᔭᐅᓯᒪᔪᑦ ᓇᖕᒥᓂᕆᔭᐅᑉᓗᑎᒃ 50ᐳᓴᓐ ᓱᔅᑕᐃᔅ ᐊᒻᒪ 
50ᐳᓴᓐ ᑐᓂᓐᑕᓐ ᐅᔭᕋᖕᓂᐊᖅᑎᑦ ᑯᐊᐳᕆᓴᓐᑯᓐᓄᑦ ᐅᖓᓯᖕᓂᖓ 10 ᑭᓚᒥᑐᔅ ᓂᒋᐊᓐᓂ 
ᐃᒡᓗᓕᒐᕐᔪᑉ ᐊᒻᒪ 30 ᑭᓚᒥᑐᔅ ᑲᓇᖕᓇᖓᓂ ᑲᖏᖅᖠᓂᐅᑉ  (ᑕᑯᓗᒍ “ᑲᕼᐅᓐᓇ ᒍᓗᓯᐅᖅᑎᑦ 
ᓇᓂᓯᐅᕐᓂᖓ ” ᐊᔾᔨᖑᐊᕐᒥ). 

ᐱᓕᕆᐊᖑᓂᐊᖅᑐᖅ ᒪᓐᓇᐅᔪᖅ ᐊᖏᖅᑕᐅᓯᒪᕗᖅ ᑲᑉᐸᓂᐅᔪᑦ ᓄᓇᖃᖅᖃᖅᓯᒪᔪᑦ 
ᐱᓕᕆᖃᑎᒋᖕᓂᖓ ᐊᒻᒪ ᐅᑭᐅᖅᑕᖅᑐᒻᒥ ᐱᓕᕆᐊᖑᔪᑦ ᑲᓇᑕᒥ ᓄᓇᐅᑉ ᐊᑐᖅᑕᐅᓂᖓᓄᑦ 
ᓚᐃᓴᒻᒧᑦ N2015C0019, ᓄᓇᕗᒻᒥ ᐃᒪᓕᕆᔨᑦ ᑲᑎᒪᔨᖏᑕ ᐃᒥᕐᒧᑦ ᓚᐃᓴᖓ 2BE-KDP1722 
ᐊᒻᒪ ᑭᕙᓪᓕᕐᒥ ᐃᓄᐃᑦ ᑲᑐᔨᖃᑎᒋᑦ ᓄᓇᐅᑉ ᐊᑐᖅᑕᐅᓂᖓᓄᑦ ᓚᐃᓴᓐ KVL315B01 ᐊᒻᒪ 
KVRW16F01, ᐱᓯᒪᔭᐅᑉᓗᑎᒃ ᑐᓂᓐᑕᓐ ᐅᔭᕋᖕᓂᐊᖅᑎᓄᑦ. DVI ᐅᔭᕋᖕᓂᐊᑎᑦ ᑐᓂᓯᓂᐊᖅᑐᑦ 
ᐊᕿᒋᐊᕈᒻᒥᒃ ᓄᓇᐅᑉ ᐃᒥᕐᒧᓪᓗ ᐊᔪᖏᔪᑎᓂᒃ ᐱᖅᑕᐅᓗᓐᓂ ᓄᓇ ᑎᒍᒻᒥᔭᐅᔪᖅ ᑲᕼᐅᓐᓇ 
ᒍᓗᓯᐅᖅᑎᑦ ᓄᓇᖁᑎᖓᓄᑦ, ᑕᐃᒪ ᐱᖅᑕᐅᓕᕐᓗᓐᓂ ᐊᓯᐊᓄᑦ ᓄᓇᒧᑦ ᐊᒃᑐᐊᓂᖅᐸᑦ 
ᐊᓚᐃᓴᖓ ᐊᒻᒪ ᐊᔪᖏᔪᑎᖓ. 

ᐱᓕᕆᐊᖑᓂᐊᖅᑐᑦ ᓇᐸᖅᑎᕆᓂᖅ, ᐅᔭᕋᖕᓂᒃ ᓇᓂᓯᓂᓗᖕᓂᖅ (ᓄᓇᖑᐊᑯᑦ, ᐅᔭᕋᓕᕆᓗᑎᒃ, 
ᖃᐅᔨᓴᕐᓗᑎᒃ ᐅᔭᕋᖕᓂᒃ, ᖃᖓᑕᓱᒃᑯᑦ ᑲᓕᒃᑕᐅᓗᓂ ᖃᐅᔨᓴᐅᑎᖓ ᐊᒻᒪ ᓄᓇᒥᑦ ᐅᔭᕋᖕᓂᒃ 
ᕿᓂᕐᓗᑎᒃ) ᐊᒻᒪ ᐅᔭᕋᖕᓂᒃ ᓯᑎᔪᓂᒃ ᐃᑯᑕᕐᓗᑎᒃ. ᐊᖏᓂᖓ 20,000 ᒥᑐᔅ 
ᐃᑯᓴᖅᑕᐅᓂᐊᖅᐳᖅ (ᐃᓗᐊᓂ 75 ᐅᕗᖓ 100 ᓄᓇᒥᒃ ᓴᒐᖅᓯᒪᔪᑦ), ᐊᑕᐅᓯᕐᒥᒃ ᒪᕈᖕᓂᒃ 
ᐃᑯᑕᖕᓂᒃ ᐊᑐᕐᓗᑎᒃ, ᐱᐊᓂᒃᓗᑎᒃ ᐊᔪᖏᑎᑕᐅᓂᖏᑦ ᒪᓕᒃᓗᒋᑦ. ᒪᓇᐅᔪᖅ, ᐃᑯᑕᐃᑦ ᐃᓂᖏ 
ᑭᓯᐊᓂ ᓇᓗᓇᐃᖅᑕᐅᓯᒪᖏᑐᑦ, ᑭᓯᐊᓐᓂ ᐱᓕᕆᕕᐅᑉ ᓄᓇᖁᑎᖓᓂ ᐃᓂᖃᖅᑎᑕᐅᓂᐊᖅᐳᑦ 
ᐊᑎᖃᖅᑐᒥ “ᑲᕼᐅᓐᓇ ᒍᓗᓯᐅᖅᑎᑦ ᓄᓇᖁᑎᖓᓐᓂ” ᐊᔾᔨᖑᐊᖅ ᑕᑯᓗᒍ. ᐃᓂᒋᓂᐊᖅᑕᖏᑦ 
ᓇᓗᓇᐃᖅᑕᐅᒃᐸᑕ ᐅᑯᓄᖓᑦ ᑲᓇᑕᐅᑉ ᒐᕙᒪᖏᑦ, ᐃᒪᓕᕆᔨᑦ ᐊᒻᒪ ᑲᑐᔨᖃᑎᒋᑦ 
ᑐᓴᖅᑎᑕᐅᓂᐊᖅᐳᑦ ᓄᓇᖑᐊᕐᒥᓗ ᓇᓂᓯᐅᕐᓂᖏ ᐅᖃᐅᓯᐅᓗᑎᒃ. ᓄᓇᖑᐊᕐᒥ 
ᓇᓗᓇᐃᖅᑕᐅᓂᐊᖅᐳᑦ ᐃᓂᒋᓂᐊᖅᑕᖏ. 

ᑲᕼᐅᓐᓇ ᒍᓗᓯᐅᖅᑎᑦ ᓄᓇᖁᑎᖓᓂ ᐅᔭᕋᖕᓂᐊᖅᑎᑦ ᐱᓕᕆᐊᖓ ᐃᑲᔪᖅᑕᐅᓂᐊᖅᐳᖅ 
ᐊᑐᐃᓐᓇᐅᔪᒻᒥ ᐱᓕᕆᕕᖕᒥ, ᐅᑭᐅᑉ ᐃᓗᐊᓂ ᐅᑯᐃᖅᓯᒪᑕᕐᓗᓂ ᐅᖅᓱᖅᑕᖃᕐᓗᓂ ᓂᒋᐊᓐᓂ 
ᓄᓇᖁᑎᖓᑕ (575940E/ 6990898N, NAD83 ᐊᕕᒃᓯᒪᓂᖓ 15) ᓇᓂᔭᐅᓯᒪᓂᖓ K90309, 
100% ᓇᖕᒥᓂᕆᔭᐅᔪᖅ ᓱᔅᑕᐃᔅᑯᓐᓄᑦ. ᑲᕼᐅᓐᓇ ᐱᓕᕆᕕᖓ ᐊᔪᖏᑎᑕᐅᕗᖅ ᑲᓇᑕᐅᑉ 
ᓄᓇᖁᑎᖓᑕ ᓚᐃᓴᖓᓂ N2015C0019 ᐊᒪ ᐃᒪᓕᕆᔨᓂ ᐃᒪᐅᑉ ᐊᑐᒐᐅᓂᖓᓄᑦ ᓚᐃᓴᖓᓂ 
2BE-KDP1722, ᐱᓯᒪᔭᐅᔪᖅ ᐅᑯᓄᖓ ᑐᓂᓐᑕᓐ ᐅᔭᕋᖕᓂᐊᖅᑎᑦ. ᐊᖏᕈᑎᑕᓕᒃ ᑲᒻᐸᓂᐅᔪᑦ 
ᐊᔪᖏᑎᑕᐅᑉᓗᑎᒃ ᐅᑯᓂᖓ ᑐᓂᓐᑕᓐ ᐅᔭᕋᖕᓂᐊᖅᑎᑦ ᐱᓕᕆᕕᖃᕐᓗᑎᒃ ᓇᓂᔭᐅᓯᒪᔪᑦ 
ᓄᓇᖁᑎᖓᓂ ᓇᖕᒥᓂᕆᔭᐅᑉᓗᓐᓂ 100% ᓱᔅᑕᐃᔅᑯᓐᓄᑦ ᐊᒻᒪ ᐊᔪᖏᑎᑕᐅᑉᓗᓂ ᐊᑐᕈᖕᓇᕐᓂᕐᒧᑦ 
ᐱᓕᕆᕕᐅᓂᐊᖅᑐᒥᒃ, ᓚᐃᓴᖃᖅᑎᑕᐅᑉᓗᓐᓂ ᑐᓂᓐᑕᓐ ᐅᔭᕋᖕᓂᐊᖅᑎᓄᑦ. 

ᐊᖏᓗᐊᖏᑐᒥᒃ ᐅᖅᓱᖅᑕᖃᕋᔭᖅᐳᖅ (4000 ᓕᑐᔅ ᒥᒃᓴᓐᓂ) ᐃᑯᑕᕐᒧᑦ ᐅᔭᕋᒃᑕᕆᐊᕐᓂᒧᓪᓗ 
ᐊᑐᕐᓂᐊᖅᑐᓂᒃ. ᐃᓗᐊᓐᓂ 10 ᐅᑉᓗᑦ ᐅᖅᓱᖅᑕᓂᖕᓂᖓᓂ ᑲᓇᑕᐅᑉ ᒐᕙᒪᖏᑦ, ᐃᒪᓕᕆᔨᒃᑯᑦ 
ᐊᒻᒪ ᑲᑐᔨᖃᑎᒋᑯᑦ (ᐃᓄᐃᑦ ᓄᓇᖁᑎᖓᓂᐸᑦ) ᑐᓴᖅᑎᑕᐅᓗᑎᒃ ᓇᓂᓯᐅᕐᓂᖏᓐᓂᒃ ᐅᖅᓱᑦ:  
ᓄᓇᖑᐊᑯᑦ, ᖃᓄᐃᑐᓂᖏᑦ, ᐊᖏᓂᖏᑦ ᐊᒻᒪ ᐃᓪᓗᐊᓯᓯᒪᓂᖏᑦ ᐊᕋᒍᑕᒪᑦ ᐅᓂᑉᑲᒻᒥ 
ᑎᑎᕋᖅᓯᒪᓗᑎᒃ ᑐᓂᔭᐅᒥᐊᖅᑐᖅ ᑲᓇᑕᐅᑉ ᒐᕙᒪᖏᓐᓄᑦ, ᐃᒪᓕᕆᔨᓄᑦ ᐊᒻᒪ ᑲᑐᔨᖃᑎᒋᓄᑦ. 

ᐅᔭᕋᖕᓂᐊᓂᖅ ᐱᒋᐊᕋᔭᖅᑐᖅ ᕕᑉᕈᐊᕆ 1 ᐊᒻᒪ ᐱᐊᓂᒃᓗᓐᓂ ᓯᑉᑕᒻᐸ 30, ᐅᑭᐅᑕᒪᑦ. ᐃᓄᐃᑦ 
ᐃᖃᓇᐃᔭᕐᓂᐊᖅᑐᑦ ᑕᒪᓐᓂ 20, ᑲᑎᓪᓗᒋᑦ 4840 ᐅᑉᓗᑦ ᐱᓕᕆᓂᖏᑦ. ᐃᑯᑕᕈᑎᑦ 
ᓄᑕᐅᕙᒃᓗᑎᒃ ᕕᑉᕈᐊᕆᒥ ᑲᖏᖠᓂᕐᒥᑦ ᑲᕼᐅᓐᓇ ᐱᓕᕆᕕᖓᓄᑦ ᐳᐊᕆᑎᓕᑯᑦ ᐅᑭᐅᒃᑯᑦ ᐊᒻᒪ 
ᖃᒧᑎᖃᖅᑐᑯᑦ ᐅᕙᓗᓐᓂᑦ ᕼᐊᓕᑲᑉᑕᑯᑦ.  ᐅᑭᐅᒻᒥ ᐊᑉᖁᑦ ᐊᑐᒐᐅᓂᐊᖅᑐᖅ ᒪᓐᓇ 
ᐅᔭᕋᖕᓂᐊᖅᑎᓄᑦ ᑐᒃᓯᕋᖅᑕᐅᓯᒪᕗᖅ ᑲᑐᔨᖃᑎᒋᑦ ᓄᓇᒥᒃ ᐊᑐᖅᑕᐅᓂᖓᓄᑦ ᓚᐃᓴᖓᓂ 
KVRW16F01 ᐊᖏᕈᑎᖃᖅᑐᓪᓗ ᑲᒻᐸᓂᐅᔪᑦ ᐊᑐᕈᖕᓇᕐᓂᐊᖅᑐᖅ ᓱᔅᑕᐃᔅ ᐅᑯᐊ DVI 
ᓚᐃᓴᖓᓂᒃ. ᓄᓇᑯᑦ ᐃᖏᕋᓗᑎᒃ ᓱᔅᑕᐃᔅ ᒪᓕᖕᓂᐊᖅᐳᖅ ᒪᓕᒐᕐᓂᒃ ᐱᖁᔭᓂᒃᓗ ᓄᓇᐅᑉ 
ᐊᑐᖅᑕᐅᓂᖓᑕ ᓚᐃᓴᖓᓐᓂ KVRW16F01, ᑐᓂᔭᐅᓯᒪᔪᒻ ᐅᑯᓄᖓ ᑐᓂᓐᑕᓐ ᐅᔭᕋᖕᓂᐊᖅᑎᑦ. 
ᓱᔅᑕᐃᔅ ᓄᓇᐅᑉ ᐊᑐᒐᐅᓂᖓᓄᑦ ᓚᐃᓴᓐ ᐊᑐᒐᐅᓗᓐᓂ ᓄᓇᑯᑦ ᐃᖏᕋᓂᕐᒧᑦ ᒪᓐᓇ 
ᖃᐅᔨᓴᖅᑕᐅᔪᖅ ᑲᑐᔨᖃᑎᒋᓄᑦ. ᐱᓕᕆᔨᑦ ᐊᒻᒪ ᐱᖁᑎᑦ ᐊᑐᖅᑕᐅᓂᐊᖅᑐᑦ ᐊᒡᔭᒐᐅᑕᕐᓂᐊᖅᐳᑦ 
ᐱᓕᕆᕕᖕᒧᑦ ᖃᖓᑕᓱᒃᑯᑦ ᐃᒡᓗᓕᒐᕐᔪᖕᒥᑦ ᑲᖏᓕᖅᓂᕐᒥᓗᕙ. 

ᐊᑕᐅᓯᒃ ᒪᕈᒃ ᐃᑯᑕᒃ ᐊᑐᒐᐅᓂᐊᖅᐳᒃ ᕼᐊᓕᑲᑉᑕᒧᑦ ᓄᐊᑕᐅᓱᖅᑐᒃ. ᐃᑯᑕᐃᑦ ᐊᕿᒃᓯᒪᓂᐊᖅᐳᑦ 
ᖃᒧᑎᖃᕐᓗᑎᒃ ᐅᑭᐅᒃᑯᑦ ᑲᓕᒐᐅᑕᖅᓯᓐᓇᕐᓗᑎᒃ ᓄᑕᐅᓂᐊᓕᖅᑎᓪᓗᒋᑦ ᐊᒃᓴᓗᐊᓕᖕᒧᑦ 
ᑲᓕᒐᐅᑕᕐᓗᑎᒃ ᐊᓯᐊᓄᑦ ᓄᓇᒧᑦ. ᐃᑯᑕᕐᓂᒃ ᐊᐅᓚᑦᓯᔨᐅᔪᑦ ᐃᓂᖃᕐᓂᐊᖅᐳᑦ ᑲᕼᐅᓐᓇ 
ᐱᓕᕆᕕᖓᓂ. ᓄᓇ ᓯᓚᓗ ᐱᐅᓕᖅᐸᓂᒃ, ᐃᖃᓇᐃᔭᖅᑎᑦ ᐱᖁᑎᓪᓗ ᐅᐊᑕᐅᕙᒃᓗᑎᒃ 
ᐸᒻᐸᑎᐊᑯᑦ ᐊᒻᒪ ᑯᑭᓕᒃᑯᑦ ᐊᐅᓚᐅᑎᒃᑯᑦ. ᓇᒻᒪᑎᐊᖁᑉᓗᒋᑦ ᕼᐊᓕᑲᑉᑕ ᐱᑕᖃᐃᓐᓇᕐᓂᐊᖅᐳᖅ 
ᐃᑯᑕᖅᑎᓂᒃ ᐊᒡᔭᖅᑐᖅᐸᒃᓗᓂ ᓄᓇ ᓇᒻᒪᑎᐊᕈᖕᓇᐃᕐᓂᖅᐸᑦ. 

ᐊᐅᔭᒥ ᕼᐊᓕᑲᑉᑕ ᐊᑐᒐᐅᓂᐊᖅᐳᖅ ᐃᑯᑕᕐᓂᒃ ᐅᔭᕋᖕᓂᐊᕈᑎᓂᒃ ᐊᒡᔭᖅᓯᑕᕐᓗᓂ ᐱᓕᕆᕕᖕᒧᑦ 
ᐊᒻᒪ ᓄᑕᐅᕙᒃᓗᑎᑦ ᐃᑯᑕᐃᑦ ᕼᐊᓕᑲᑉᑕᑯᑦᔭ ᐱᓕᕆᐊᖑᓂᐊᖅᑐᖅ ᐅᑯᐊᖅᑕᐅᓂᐊᖅᐳᖅ ᓯᑉᑕᐸᒥ 
ᕼᐊᓕᑲᕐᑕᑯᑦ ᐊᑐᖅᑐᐊᒐᒃᑯᓗᓐᓂᑦ ᖃᖓᑕᓱᒃᑯᑦ. 

ᐅᑭᐅᑉ ᓯᕗᓂᖓᓂ ᐱᒋᐊᕐᓂᖓᓂ ᒪᓕᒐᓕᕆᔨᑦ ᑐᓴᖅᑎᑕᐅᓂᐊᖅᐳᑦ ᑐᓂᔭᐅᓗᑎᒃᓗ 
ᓄᑕᖑᖅᑎᖅᓯᒪᔪᓂᒃ ᖃᓄᐃᓕᐅᕈᑕᐅᓂᐊᖅᑐᓂᒃ. 

